
〈體裕。丘軻聖哲。偕見忌於讒鋒。竟舜聦明。獨俯回於民聽。即膺詔節。歸秉國鈞。某。逺阻師承。徒飛魂魐。惟祈為國寳尚。以時節宣。代人謝林學士〉

〈狀。竊惟討六經之大源。得五帝之至要。作而為事業。言而為文章。見用於時。坐進此道。則可以美教化而移風俗。安社稷而序民人。與之太寧。躋〉

〈此鴻業。歷代所以勞於諮訪。寵以詳延。若崇文麗正之庭。天禄石渠之閣在此選者。時惟賢哉。方今得人監古為盛。𨑰視皇質。追還唐丈。不有大方〉

〈之家。畫登華韙之貫。恭以某官言辯而古。德華而新。造天人事物之淵。知禮樂情文之際。飛步亨際策名上科。秩宗之曠典未脩。載繫雅識。史氏之〉

〈遺文可校。雅屬儇才。時方圖賢。議者恱德。某。逺蒙庥庇。彌聳翹依。不團損德之愈光。俄以長牋而為遺諦觀及再。藏去為榮。仰祈副中外之僉言。重〉

〈起居而享福。謝昭文。相公狀伏念某。志雖自勞才實難强。若漸鴻之無應。未始安栖。同渫井之不污誰其見惻。恓然寒宦蔑爾先游。豈有致身〉

〈冡宰之尊。論道巖廊之暇。枉誨凾而馳貺。被鈞寵以周優開激塵蒙。揮光囊橐。黄鍾之應。既先於幽潜。寳璧之來。可消於灾孽。此盖昭文相公。恊賛〉

〈勛華之際。周回伊吕之間。秉鈞陶民。使皆成君子之器。詘已待士。惟恐失天下之賢。顧雖介善之㣲。亦被一言之賜。竊惟疏拙。無補涓埃。徒聖勵鈍〉

〈之心。有望伸知之地。戴恩之重。仰止髙山園報之誠。有如皎日謝定州部署李防禦狀。伏念恓然寒宦仰止恩閑自逺德輝寖逾弦朏。嚮歸寧〉

〈於親里承方走於邊亭以于役之憚勞。尚未馳於謝懇。敢期鈞矚。逺損珍縢仰荷謙光。悚銘心藴恭以某官。英聲飙動盛德日隆。朝廷𠋣重於才謨。〉

〈天下想聞其風采尚淹俊望。出鎮列藩。佇膺召節之來。别迓齋壇之拜。惟兹孤蹇永誓依歸謝鈐轄太保狀伏讅榮被宸編惣司戎律。伏惟慶〉

〈慰恭以某官壯猷開濟。妙畧淵通。屢奏膚公。喧聞於聲績。荐膺寵數。進重於事權適修慶之未遑俄飛文而先及。悚名忻抃。交集于中。謝黄河都〉

〈太李崇班狀。嚮者竊讅寵被俞思。就迂要任走窮邊而鮮暇馳慶削以未遑不謂謙光首貽緘襞。載惟誠照徒劇心銘恭以某官沉毅含章端良〉

〈植操暫領河防之重佇聞歲最之成别迓寵光用符瞻頌。謝府界提點趙舍人狀伏念邈違賢範俄陽歲筒不圖謙德之光宻損珍縢之貺喜〉

〈聞履道無爽天和恭以某官。植操端良虛襟澄粹。屢更要任。藹著休聲即膺諮訪之俞别迓寵榮之寄。更祈寳輔庸副翹曕。謝瀛州機宜殊狀〉


〈竊伏聲華未親賢範不圖巽德。枉被珍縢。承受署之云初。惟對時而享福懷銘兹劇忻慕殊深恭以某官逢辰淑清。毓德明茂冠俊游於茂府允藉〉

